
Midada dal presidi da Markus Züst a Mario Cavigelli
■ (cc) La conferenza da las regenzas
dals chantuns alpins (CRCA) ha ele-
gì il cusseglier guvernativ dal Gri-
schun Mario Cavigelli sco ses nov
president. El suonda il cusseglier
guvernativ da l’Uri Markus Züst che
ha presidià la conferenza durant ils
ultims quatter onns. Suenter sia
elecziun ha cusseglier guvernativ Ma-
rio Cavigelli engrazià a ses antecessur,
cusseglier guvernativMarkus Züst, per
sia lavur engaschada e per ses success a
favur dals chantuns alpins. Markus
Züst haja dumagnà excellentamain
dossiers difficils sco l’augment dal
tschains d’aua e la realisaziun da l’ini-
ziativa cunter las abitaziuns secunda-
ras. Er il process da la structuraziun da
nov da la CRCA haja el terminà cun
success. Cusseglier guvernativ Cavi-
gelli è sa mussà persvadì che la CRCA
saja necessaria sco cuntrapais politic
cunter ils territoris metropolitans per
betg periclitar l’equiliber entaifer la
Svizra e per pudair mantegnair l’influ-
enza da las regiuns ruralas e dals terri-
toris da muntogna en la politica fede-
rala. Ina incumbensa impurtanta en
quest connex saja da concentrar las
forzas da numerus acturs e da laschar
discurrer il territori da muntogna cun
ina vusch. Sco accents tematics dals
proxims onns numna il president ils
secturs energia, organisaziun dal terri-
tori, finanzas, traffic e collavuraziun
internaziunala.

En il sectur d’energia sa tracti d’ob-
servar e d’accumpagnar la strategia
d’energia 2050 da la confederaziun. En
il sectur da las finanzas e da las taglias
vegnan a star sin l’agenda temas sco la
NGF, la refurma fiscala ecologica, l’in-
dossament da las grevezzas da la confe-
deraziun als chantuns sco er las pre-
scripziuns d’execuziun da la confedera-
ziun che chatschan ad aut ils custs. En
il sectur dal traffic vegnan ils chantuns
alpins a stuair sa fatschentar oravant tut
cun temas sco il tunnel da via tras il
Gottard, il traffic che traversa las Alps,

il subvenziunament da vias en regiuns
muntagnardas, la politica da spusta-
ment ed il mantegniment dal traffic re-
giunal. Er en il sectur da la planisaziun
dal territori vesa il president in champ

d’acziun impurtant. Uschia vegn la
CRCA ad accumpagnar vinavant acti-
vamain las lavurs da realisaziun da l’ar-
titgel da las abitaziuns secundaras. La fi-
nala vegnan ils chantuns alpins er ad in-

tensivar la collavuraziun cun regiuns da
l’exteriur.

Cooperaziun tar la strategia
macroregiunala da las Alps

Cusseglier guvernativ Markus Züst ha
represchentà da curt la CRCA a Puntina
a la Conferenza dals stadis alpins e da
las regiuns alpinas. Il president da la Re-
publica da l’AustriaHeinz Fischer, il cu-
missari da la UE Johannes Hahn e com-
membras e commembers da regiuns al-
pinas da la Frantscha, da l’Italia, da la
Germania, da l’Austria e da la Svizra
han debattà davart il tema «Strategia
macroregiunala da las Alps». En ses dis-
curs ha Markus Züst renvià al fatg
ch’ina part essenziala da la chadaina da
las Alps vegnia occupada dals chantuns
alpins svizzers e ch’i saja perquai evident
ch’ils territoris alpins svizzers fetschian
part d’ina strategia da las Alps. El ha
renvià al fatg che la CRCA vesia ina
schanza da prender per mauns en moda
pli efficazia e collegiala sfidas cuminai-

vlas e da trair meglier a niz ils potenzials
dal territori alpin. Gist en connex cun
ils temas energia, aua, clima e traffic sa-
jan dumandadas strategias cun in grond
sustegn. Uschia possia la midada a fur-
mas alternativas da la producziun
d’electricitad avair success mo en il rom
d’in concept transcunfinal davart la
producziun, davart la conservaziun e
davart la distribuziun d’energia. Er ve-
gnian ils giavischs dal territori alpin en
dumondas dal traffic prendids serius
mo sche sias regiuns sa fetschian valair
cun vusch unida envers ils stadis ed en-
vers las instituziuns da la UE. Las re-
giuns alpinas èn sa cunvegnidas gia il
zercladur 2012 ad ina iniziativa cumi-
naivla per ina strategia macroregiunala
da las Alps. A Puntina han las partici-
pantas ed ils participants da la conferen-
za fixà ils proxims pass. Uschia duai
quest tema anc vegnir tractà dal cussegl
europeic il december 2012. La prima-
vaira 2013 ha lieu la proxima scuntrada
da las acturas e dals acturs a Milaun.

Markus Züst ha presidià la conferenza da las regiuns dals chantuns alpins durant ils ul-
tims quatter onns. KEYSTONE

Meglierar la savida davart ils viagiants
Nova pagina d’internet trilingua

■ (anr/fa) Dapi l’onn 1998 èn ils via-
giants en Svizra renconuschids scomi-
noritad svizra. Tuttina è periclità il med
da viver dals Jenics, sco ch’els vegnan
era numnads. En il passà èsi vegnì fatg er
en Svizra repetidamain dal tort als viagi-
ants. Il pli enconuschent cas è stada l’aczi-
un «Kinder der Landstrasse» da la Pro Ju-
ventute, tar la quala ins aveva prendì ils
uffants davent da lur mammas per als la-
schar crescher si en famiglias «stablas». Pe-
rò er ozendi vegnan ils viagiants mintga-
tant tractads differentamain dals auters
Svizzers. Igl existan anc adina divers pre-
giudizis. L’onn 1997 ha la confederaziun
perquai stgaffì la fundaziun «Zukunft für
Schweizer Fahrende» e renconuschì l’onn
suenter ils viagiants sco minoritad svizra.

Pussibilitar questa moda da viver
La fundaziun ha l’incumbensa da segirar e
meglierar las cundiziuns da viver dals via-
giants en Svizra e, per cuntanscher quella
finamira, dad optimar la collavuraziun
tranter la confederaziun, ils chantuns e las
vischnancas. Il cussegl da la fundaziun
consista dad 11 commembers: Mintgamai
dus commembers represchentan confede-
raziun, chantuns e vischnancas. Tschintg
commembers represchentan ils viagiants.
L’accent principal tar sias activitads dat
questa fundaziun al gidar a chattar plazzas
da dimora stablas e da quellas da mo curt
temp cun infrastructura suffizienta. Ella
emprova era da chattar schliaziuns per ils
basegns specifics davart la scolaziun dals
uffants e giuvenils jenics. «Ina finamira da
la fundaziun è però era da meglierar la

savida davart questa minoritad en Svizra, e
quellas infurmaziuns chattan ins ussa sin
nossa pagina d’internet», ha ditg il mana-
der dal projectomas Meier da l’Univer-
sitad da Turitg mardi a Cuira als repre-
schentants dals meds da massa. El ha pre-
schentà la pagina d’internet www.stiftung-
fahrende.ch/geschichte-gegenwart ch’el ha
concepì ensemen cun la scienziada Sara
Galle.

Cun ils resultats da
las pli novas perscrutaziuns

Sin la pagina trilingua chattan ins con-
tribuziuns tematicas davart l’istorgia e la
vita dals viagiants. «Ella cuntegna den-
tant er ils resultats dals projects scienti-
fics ch’èn vegnids realisads ils ultims
onns», ha ditg Meier. Documents en fur-
ma da films, documents sonors e foto-
grafias cumpletteschan las explicaziuns

dals perits. «Nus declerain era las diffe-
rentas expressiuns sco zagrender, via-
giant, Roma, Sinti e Jenics», ha’l cunti-
nuà. Preschentadas vegnan era las orga-
nisaziuns dals viagiants e numnadas las
pli novas publicaziuns en chaussa. A
l’orientaziun dals meds da massa eran
preschents era Marius Risi che maina
l’Institut grischun per la perscrutaziun
da la cultura, l’istoricherGuadench Daz-

zi, Georg Aliesch da l’Uffizi chantunal per
las vischnancas ed Uschi Waser, la presi-
denta da l’organisaziun Naschet Jenische.

«Pagina in pass
en la dretga direcziun»

Sco dunna jenica s’engascha ella ferma-
main per che las ingiustias ch’èn vegni-
das fatgas envers ils viagiants na crodian
betg en emblidanza: «Mes grond gia-
visch fiss che tut las scolaras e scolars
udissan en scola co ch’ils viagiants, sur-
tut ‘die Kinder der Landstrasse’ èn ve-
gnids tractads», ha ditg Uschi Waser,
«els duessan er emprender ad enconu-
scher l’esser e la cultura dals viagiants da
maniera natirala, senza pregiudizis.» El-
la è satisfatga da la nova pagina d’inter-
net, la quala è tenor ella «in grond pass
en la dretga direcziun.» Guadench Daz-
zi ha dà ina survista da l’istorgia dals Je-
nics en Grischun. Sco ch’el ha ditg eran
294 dals totalmain 586 «Kinder der
Landstrasse» uffants da famiglias jeni-
cas grischunas. Sia contribuziun chat-
tan ins era sin la nova pagina d’internet.
Sco che Georg Aliesch ha ditg èn las
plazzas da dimora per viagiants, la plaz-
za a Cazas e quella a Cuira, ferm
tschertgadas: «I dat fitg darar mida-
ments da locataris, quai è in cler indizi
ch’els èn cuntents cun las duas purschi-
das.» En cumparegliaziun cun auters
chantuns è sco ch’el ha ditg la purschida
grischuna en chaussa plazzas da dimora
per viagiants buna. «Tuttina èn ins lon-
dervi ad examinar er auters lieus per ul-
teriuras plazzas», ha infurmà Aliesch.L’istoricher Guadench Dazzi ha dà ina survista da l’istorgia dals Jenics en Grischun. FOTO F. ANDRY

La conferenza da las regenzas dals
chantuns alpins (CRCA) è vegnida
fundada l'onn 1981. Oz fan part da
la conferenza las regenzas dals chan-
tuns Uri, Sursilvania, Sutsilvania,
Glaruna, Grischun, Tessin e Vallais.
Al cumenzament sa restrenscheva ses
intent sin la coordinaziun da du-
mondas en connex cun l'utilisaziun
da la forza idraulica. En il fratemp è
vegnì extendì l'intent da la CRCA.
Oz vul ella cuntanscher ina repre-
schentaziun communabla da tut ils
interess specifics da las muntognas, e
quai en Svizra ed a l'exteriur. I sa
tracta particularmain dals temas aua
ed utilisaziun da la forza idraulica,

traffic, turissem sco er service public
en general. Ina incumbensa actuala
impurtanta è la cooperaziun tar la
concepziun da la nova politica regiu-
nala (NPR) da la confederaziun. La
surfatscha dals set chantuns ch'èn sa
reunids a la CRCA correspunda a 43
% da la surfatscha totala da la Svizra.
En ils chantuns da la CRCA vivan 1
milliun persunas u 13 % da la popu-
laziun svizra. La spessezza media da
la populaziun en il perimeter da la
CRCA importa ca. 70 persunas per
kilometer quadrat (Svizra: 176 per-
sunas/km2). Il presidi da la CRCA
vegn midà en intervals regulars tran-
ter ils chantuns.

La conferenza da las regenzas
dals chantuns alpins

